Si ta ndjejmé aromén e xhenetit
Krijuar: Premte, 02 Qershor 2017 12:20

Ardhja e Ramazanit shénon ndérrim té atmosferés e cila dominon né pérditshmeéri. | Dérguari
paralajméron:

“U erdhi Ramazani. Allahu ua obligoi agjérimin e tij. Né té hapen dyert e xhenetit dhe mbyllen
dyert e skéterrés...” (Ahmedi, sahih)

Hapja e dyerve té xhenetit, edhe pse pér shqisat dhe fizikun toné éshté e pahetueshme,
megjithaté duhet konsideruar se éshté reale. Pérpjekjet dhe pérkushtimi yné né adhurim duhet
té na béjé té afté té ndjejmé dhe pérjetojmé aromén e xhenetit duke gené ende né kété boté.
Kjo, pér besimtarin nuk éshté e paarritshme. Ai, kur té keté vdekur dhe té jeté varrosur, sipas
pérshkrimit profetik, do té ndjej¢ aromén dhe freskiné e xhenetit népérmjet asaj dritares qé
pérshkruhet se i hapet prej varrit té tij drejt né xhenet.

Nése té vdekurit i mundésohet kjo pasigé éshté varrosur, besimtarit derisa éshté i gjallé, kjo
mundési i ofrohet posa té vij¢ Ramazani. Kjo aromé, pasigé dyert e xhenetit hapen, dhe
atmosfera e xhenetit duhet té pérjetohet. Sigurisht qé duhet té pastrojmé zemrat, t'a
fisnikérojmé shpirtin dhe té ngritemi aq sa té ndjejmé kété aromé. Kjo arrihet me pérkushtim dhe
seriozitet. Besimtari duhet té jeté i edukuar né kété frymé dhe i pérgatitur pér kété. Shokét e té
Dérguarit té Allahut ishin stérvitur, edukuar dhe aftésuar pér té pérjetuar dhe pér ta ndjeré até
aromé. Enes b. en-Nadri kishte deklaruar se e ndjente aromén e xhenetit pértej Uhudit. Kjo e
shtyhu gé té nxitonte drejt takimit me vdekjen, me ¢’rast u bé déshmor.

Ngritja né kété gradé do té jeté e mundur dhe e natyrshme atéheré kur shpirti ndihet rehat me
angazhimin né adhurim, té ujitur me singeritet dhe kullim dhe té ngritur mbi bazat e aplikimit té
praktikés profetike, edhe pse trupi pérjeton lodhje, pérballet me uri dhe etje. Shpirti gé e shtyn
trupin kah sakrifica, gé e bén té rezistojé né adhurim, duke synuar té fitojé kénaqésiné e
Allahut, éshté aq i ngritur dhe i pastér saqé do té jeté né gjendje té ndjejé aromén e xhenetit.

